
   
 

   
 

 
 

ᑐᓴᒐᑦᓴᖑᕐᑐᖅ 

ᐅᒃᑑᐱᕆ 14, 2026 

 

ᓱᓕᔪᓐᖑᐊᖓ ᐊᐅᒃᑲᐅᑎᐅᑉ ᓄᓇᕕᒻᒧᑦ ᐱᓕᕆᕗᖅ 

ᑰᑦᔪᐊᕌᐱᒃ – ᐋᕐᓰᖅ ᓄᓇᕕᒻᒥ ᐃᓄᐃᑦ ᓱᓕᔪᓐᖑᐊᓕᐅᕐᕕᖓ ᑲᒻᐸᓂᖅ, ᐃᖏᕐᕋᑲᑦᑕᓯᒋᕗᖅ ᒋᐊᓯᒻᒥᓗᓂ 

ᐊᐅᒃᑲᐅᑎᐅᑉ ᓱᓕᔪᓐᖑᐊᖓ ᐱᑦᓱᒍ ᓄᓇᕕᒻᒧᑦ.  ᑐᖓᓕᕆᓕᕐᑕᖓᓂᒃ ᑕᑉᕙᓂ ᓄᓇᕕᒻᒧᑦ ᐊᕐᕕᑕᕐᓂᖓᑕ, 

ᓱᓕᔪᓐᖑᐊᑏᑦ ᐅᐸᑦᓯᒪᓂᐊᕐᑕᖓ ᑕᒐ ᑰᑦᔪᐊᕌᐱᒃ ᐊᒻᒪᓗ ᐃᓄᒃᔪᐊᖅ ᑕᒐᓗ ᐱᓱᖓᐅᑎᒋᓗᒍ ᐊᑯᓕᕕᒻᒧᑦ ᐱᓗᑎᒃ, 

ᓄᓇᓕᒃ ᑖᓐᓇ ᑐᑭᐊᓃᑦᑐᖅ ᑰᕕᐅᑉ ᑌᑲᓂᓗ ᑕᒐ ᓱᓕᔪᒥᒃ ᐱᓪᓚᕆᑉᕕᐅᔪᕕᓂᖅ ᐊᐅᒃᑲᐅᑎᒃᑯᓄᑦ ᐅᑭᐅᑦ 125ᑦ 

ᖄᖏᕐᓯᒪᓕᕐᑐᑦ. 

ᐊᐅᒃᑲᐅᑎ ᐊᓪᓚᑕᐅᓯᒪᕗᖅ ᐃᓄᒃᑎᑑᕐᑎᓗᒍ ᓖᓴ ᖁᐱᕐᕈᐊᓗᒻᒧᑦ, ᐋᑕᒥ ᖃᓕᖑᒧᑦ, ᐊᒻᒪᓗ ᑖᓂᐊᓪ ᑲᓪᓚᒃ 

ᑳᑦᐳᐊᒧᑦ.  ᑖᑦᓱᒧᖓ ᐃᓅᓂᐊᕐᓇᓂᓐᖏᑐᒧᑦ ᐃᓱᒪᒋᐊᑦᓯᐊᓚᕿᔭᐅᔪᒍᑦ ᖃᓄᐃᑦᑐᓴᐅᓂᕐᒥᒃ ᐊᒻᒪᓗ ᓯᕗᓂᑦᓴᒥᒃ, 

ᐃᑦᔪᐊᓯᔫᒐᓗᐊᖅ ᐱᒻᒪᕆᐅᑦᓱᓂ ᐱᔪᖃᕐᓯᒪᔪᒥᒃ ᑌᑦᓱᒪᓂᐅᑎᓪᓗᒍ ᓄᓇᕕᒻᒥ ᐊᒻᒪᓗ ᐃᓄᐃᑦ ᐱᐅᓯᕕᓂᖓᓂᒃ.  ᑖᓐᓇ 

ᐅᓂᒃᑳᖅ, ᖃᐅᔨᒪᔭᐅᑦᓯᐊᑐᕐᓗ ᓄᓇᕕᒻᒥᐅᓄᑦ, ᑕᑯᓐᓇᐅᔮᕐᕕᒨᕐᑎᑕᖅ ᑖᒃᑯᓄᖓ ᓯᑕᒪᐅᔪᕐᑐᓄᑦ ᐃᓄᓐᓄᑦ 

ᓱᓕᔪᓐᖑᐊᑎᓄᑦ ᐊᒻᒪᓗ ᑐᑭᒧᐊᑦᑎᑕᐅᓪᓚᒥ ᐊᑭᓂᓯ ᓯᕗᐊᕌᐱᒃᑰᓄᑦ ᓖᓴ ᖁᐱᕐᕈᐊᓗᒻᒧᓗ. 

 

ᑕᑯᓐᓇᐅᔮᕐᑎᓯᓂᖅ ᑌᒃᑲᓂᓪᓗᑐᖅ ᐱᔪᖃᕐᕕᐅᓚᕆᑦᑐᕕᓂᕐᓂ 

ᐋᕐᓰᖅ ᓱᒐᓗᑦᓱᒍ ᐆᒻᒪᕆᑦᓯᐅᑎᓕᒃ ᑕᑯᓐᓇᑕᐅᑎᑦᓯᒋᐊᒥᒃ ᓱᓕᔪᓐᖑᐊᒥᒃ ᑌᑲᓂ ᐊᑯᓕᕕᒻᒥ, ᖃᓂᑦᑑᒪᓪᓗ ᑌᑯᖓ 

ᐱᔪᖃᕐᕕᕕᓂᕐᒧᑦ ᑌᑦᓱᒪᓂ 1899ᒥ, ᑎᑭᐅᑦᔨᓕᕐᒥᓱᒍ ᐱᔪᖃᕈᑕᕕᓂᖅ ᐊᐅᒃᑲᐅᑎᒃᑯᓄᑦ.  ᐋᕐᓰᑯᑦ ᐊᖓᔪᖅᖄᒪᕆᖓᑦ 

ᐊᒻᒪᓗ ᐊᓪᓚᖃᑕᐅᓯᒪᔪᖅ ᐅᓂᒃᑳᖓᓂᒃ ᓱᓕᔪᓐᖑᐊᑉ, ᓖᓴ ᖁᐱᕐᕈᐊᓗᒃ: ᑌᒪ ᒪᕐᕈᕕᑦᓱᑕ 

ᑰᕕᓕᐊᕐᓂᕆᖃᑦᑕᓚᐅᔪᒐᑦᑕ ᑕᑯᓂᐊᕐᓱᒍ ᐊᓱᐃᓛ ᑖᕙᓐᓇᓗᑐᖅ ᑐᓵᑦᓱᑕᓗ ᐃᓄᐃᑦ ᐅᖄᔭᖏᓐᓂᒃ ᑐᓴᐅᒪᔭᐅᔪᓂᒃ 

ᓯᕗᓪᓕᕕᓂᕐᓂᑦ ᐱᔪᓂᒃ.  ᓱᓕᔫᖏᓐᓇᑎᑦᓯᒍᒥᓇᕐᐳᑦ ᐃᖁᑎᕐᓯᒪᒍᓐᓀᓗᒋᑦ ᓇᐅᒃᑯᓘᓐᓃᑦ ᐊᐅᒃᑲᐅᑎᐅᓪᓗ ᑯᒣᓐᓇᐅᓗ 

ᐃᓅᓂᕕᓂᖏᒃ, ᓄᓀᓪᓗᐃᑯᐊ ᐊᐅᒃᑲᐅᑎᐅᑉ ᖃᐅᔨᒪᔭᕕᓂᖏᑦ.  ᕿᑦᑌᖓᔮᕈᑎᒃᑲ ᐊᑯᓕᕕᒻᒥᐅᑦ ᑕᑯᓂᐊᕐᑐᑦ 

ᐊᐅᒃᑲᐅᑎᒥᒃ ᓱᓕᔪᓐᖑᐊᕈᑕᐅᑎᓪᓗᒍ ᓄᓇᒥᓐᓂ.”  

 

ᓱᓕᔪᓐᖑᐊᓴᖅ ᓴᓇᔭᐅᓕᕐᑎᓗᒍ, ᒪᕐᕈᕕᑦᓱᑎᒃ ᑰᕕᓕᐊᖃᑦᑕᓂᖅᖁᑦ: ᔫᓓ 2021 ᒥ ᐊᓪᓚᑐᑦ ᓇᒻᒥᓂᖅ ᑕᑯᓂᐊᕐᒪᑕ 

ᐅᓂᒃᑳᑕᐅᔫᑉ ᓇᔪᕐᑕᕕᓂᖓᓂᒃ, ᐊᒻᒪᓗ ᑭᖑᓪᓕᒥ ᐁᕆᓕ 2024 ᒥ ᐊᐅᓚᔫᓕᐅᕆᐊᕐᑐᑐᑦ ᓂᐱᓕᐅᕆᐊᕐᑐᑐᑦ 

ᐊᑐᕐᑕᐅᖃᑦᑕᓂᐊᕐᑐᓂᒃ ᑕᑯᓐᓇᐅᔮᕐᕕᒥ. 

 

ᓱᓕᔪᓐᖑᐊᑏᑦ ᐃᓕᓴᕐᕕᓕᐊᕋᕐᓯᒪᔪᑦ 

ᑭᖑᓕᕆᓕᕐᑕᖓ ᐊᕐᕕᑕᕈᑕᐅᓂᖓᑕ ᐱᓂᐊᕐᑐᖅ ᐃᓕᓴᕐᓇᐅᓕᕐᑎᓗᒍ ᐊᒻᒪᓗ ᑕᒐ ᓱᓕᔪᓐᖑᐊᑏᑦ ᐃᓕᓵᕐᓚᓂᒃ 

ᑕᑯᓂᐊᕐᓂᐊᓱᑎᒃ.  ᓱᓕᔪᓐᖑᐊᑏᑦ ᐱᒋᐊᕐᓂᓕᐅᑎᓂᒃ ᐃᓕᓵᓄᑦ ᑲᑎᒪᓂᐊᕈᓯᕐᑎᓯᓂᐊᕐᓱᑎᒃ ᑕᑯᓐᓇᐅᔮᕐᕕᒥ ᐊᒻᒪᓗ 

ᐅᓂᒃᑳᖓᓂᒃ ᐊᐅᒃᑲᐅᑎᐅᑉ ᑕᑯᓐᓇᐅᔮᕐᑎᓯᒋᐊᓚᐅᕋᑎᒃ.  ᓱᓕᔪᓐᖑᐊᖃᑕᐅᔪᖅ ᓘᑲᓯ ᐃᔦᑦᑐᖅ ᓯᕗᓕᕈᓐᓇᓚᐅᔪᔪᖅ 

ᑲᑎᒪᓂᐊᕈᓯᕐᑎᑕᐅᑎᓪᓗᒋᑦ ᐅᕕᒐᕐᑐᐃᑦ ᓱᓕᔪᓐᖑᐊᕆᐊᕐᑐᓯᒪᑦᓱᑎᒃ ᑕᓯᐅᔭᕐᒥ ᔫᓂᐅᓚᔪᔪᒥ: ‘’ ᐃᑎᕋᒥᒃ 

ᐃᙯᓕᓴᕐᕕᒧᑦ, ᑲᒃᑲᓛᑦ ᑲᓐᖑᓱᑦᑐᒪᕆᐅᓚᐅᔪᔪᑦ, ᑕᒐᓕ ᑲᔪᖏᕐᓴᑕᐅᓕᕋᒥᒃ ᑐᑭᓯᑎᑕᐅᑦᓱᑎᓪᓗ ᐊᑦᔨᒌᓐᖏᑐᓄᑦ 



   
 

   
 

ᐱᓐᖑᐊᕈᓯᕐᓄᑦ ᐃᓄᒃᑎᑐᑦ, ᓇᓗᒫᕈᓐᓀᓂᕐᒪᑕ ᐊᒻᒪᓗ ᐊᓕᐊᓐᖑᐊᑐᒻᒪᕆᐅᑦᓱᑎᒃ.  ᐊᓕᐊᓇᕐᑐᒪᕆᐅᒻᒪᑦ ᑕᒐ 

ᓄᖅᖃᕈᒣᓚᐅᔪᓇᕐᑐᓕ,”  

 

 

ᐅᓪᓗᐃᑦ ᐸᕐᓇᑕᐅᓯᒪᔪᑦ ᑕᑯᓐᓇᐅᔮᕐᑎᓯᕕᐅᓗᑎᒃ 

• ᑰᑦᔪᐊᕌᐱᒃ - ᐅᒃᑑᐱᕆ 17 ᐊᒻᒪᓗ 19 

• ᐃᓄᒃᔪᐊᖅ - ᐅᒃᑑᐱᕆ 23 ᐊᒻᒪᓗ 24 

• ᐊᑯᓕᕕᒃ - ᐅᒃᑑᐱᕆ 29 ᐊᒻᒪᓗ 30 

ᓱᓕᐅᓂᐊᕐᒥᔪᓪᓗ ᑕᑯᓐᓇᐅᔮᕐᑕᐅᓃᑦ ᐅᑭᐅᒃᑯᑦ 2027ᒥ ᐊᒻᒪᓗ ᐅᐱᕐᖏᐸᑦ 2027ᒥ, ᓯᕗᓂᕆᑦᓱᒍ 

ᑕᑯᓐᓇᐅᔮᕐᑎᓯᓂᖅ ᓈᔨᒋᐊᕈᒥᓇᕐᒪᑦ ᐊᑕᖏᕐᓗᒋᑦ 14 ᓄᓇᓖᑦ ᓄᓇᕕᒻᒥ.  ᓱᓕᔪᓐᖑᐊᖅ ᑕᑯᓐᓇᐅᔮᕐᑕᐅᓯᒪᓕᕐᑐᖅ 

ᑰᑦᔪᐊᒥ, ᖁᐊᕐᑕᒥ, ᑕᒐᓗ ᑕᓯᐅᔭᕐᒥ ᐅᐱᕐᒐᑯᑦ 2026ᒥ. 

 

ᐊᐅᒃᑲᐅᑦ ᐱᑦᓱᒍ  

ᑖᓐᓇ ᓱᓕᔪᓐᖑᐊᕈᑕᐅᔪᖅ ᓄᐃᑕᑎᑦᓯᔪᖅ ᐅᖓᓕᐊᕇᓂᒃ ᑲᑉᐱᐊᓇᕐᑐᐊᓘᑦᓱᑎᒃ ᓱᓂᕕᓂᕐᓂᒃ ᐱᔮᕆᓇᓂ 

ᑐᖁᑦᓯᔪᖃᓚᐅᕐᑎᓗᒍ ᑲᒃᑲᓛᒥᒃ ᓄᐃᒋᐅᓚᕐᑐᖅ ᐱᔪᖃᕆᐅᕈᑕᐅᑦᓱᓂ ᒫᑦᓯᐅᑎᓪᓗᒍ 2025ᒥ ᑌᑲᓂ ᐳᕕᕐᓂᑑᑉ 

ᐱᓐᖑᐊᓂᕐᔪᐊᖓᓂ ᐅᑭᐅᒃᑯᑦ ᐃᓄᐃᑦ ᓯᕗᕌᓂ 700ᑦ.  ᑖᑦᓱᒪ ᐱᑦᓯᐊᓂᕆᓚᐅᕐᑕᖓ ᓇᓗᓀᕐᓱᓂ ᐊᓱᐃᓛᒃ 

ᓂᐳᕐᓇᓯᐊᕐᑐᒥᒃ ᐅᑭᐅᑦ ᑕᓪᓕᒪᐅᔪᕐᑐᑦ ᑕᓪᓕᒪᓗᑲᓵᑦᓯᐊᓂ ᐱᒐᓱᐊᕈᑕᐅᒐᒥ, ᑕᒐ ᐱᑦᓴᓕᐊᕆᑦᓱᒍ ᓴᓇᔭᐅᓯᑦᓱᓂ 

ᐱᒋᐊᕐᑕᐅᓂᕋᒥ ᑌᑰᓇ ᓱᓕᔪᓐᖑᐊᓂᕐᒧᑦ ᑲᑎᒪᓂᐊᕈᓯᕐᑐᓂ ᓴᓪᓗᓂ 2011 ᒥ.  ᑭᖑᓂᖏᓐᓂ ᐃᐅᑭᐅᑦ, 

ᐊᐱᕐᓱᑕᐅᖃᑦᑕᓂᖅ ᐃᓚᖏᓐᓂᒃ ᐱᓕᕐᓂᒪᑦ, ᐅᖄᔭᐅᒍᑎᖏᑦ ᐅᓂᒃᑳᑉ ᑲᑎᕐᓱᐊᒍᓕᕐᓱᑎᒃ, ᑕᒐ ᐊᓪᓚᑐᑦ 

ᑲᑎᒪᔨᐊᕈᐃᑦ ᓄᐃᑕᐅᑦᓱᑎᒃ, ᐊᒻᒪᓗ ᐊᑦᔨᒌᓐᖏᑐᑦ ᐅᖃᐅᓰᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᖃᐅᔨᓂᐊᕐᑐᑦ 

ᐃᓄᒻᒪᕆᓐᓂᒃ ᐱᓚᐅᕐᓱᓂ.  ᐅᓂᐅᕐᓯᖏᑦᑐᓂᒃ ᐊᑑᑎᔭᐅᒋᐊᓕᑦᑎᒎᕈᑕᐅᓚᐅᕐᓱᓂ ᖃᐅᔨᓴᕐᓱᒍ ᐊᒻᒪᓗ 

ᐅᖃᐅᓯᕐᑕᖏᑦ ᕿᒥᕐᕈᒋᐊᑦᓯᐊᓯᒪᑦᓱᒋᑦ, ᐊᐅᒃᑲᐅᑎ ᐃᓂᕐᑕᐅᕙᓪᓕᐊᓯᓐᓂᖁᖅ ᐱᒻᒪᕆᑦᑕᖑᐊᖏᑦ-ᐊᑕᑎᓪᓗᒋᑦ 

ᓱᓕᔪᓐᖑᐊᓴᓐᖑᓱᒍ ᓇᑯᕐᐳᖅ ᓴᓇᑐᔪᑦ ᐱᓇᓱᐊᕐᓂᖏᑦ ᐊᒥᑲᓪᓚᐅᓱᑎᒃ ᐱᓇᓱᔨᐊᒍᓚᐅᕐᑐᑦ ᐃᓄᐃᑦ ᓱᕈᐃᔪᑦ. 

 

ᐋᕐᓰᖅ ᓱᓕᔪᓐᖑᐊᓕᐅᕐᕕᖓ ᑲᒻᐸᓂᖅ ᐱᑦᓱᒍ  

ᑭᒡᒐᑑᑎᖓ ᐋᕐᓰᑉ ᓱᓕᔪᓐᖑᐊᓕᐅᕐᕕᐅᑉ ᑕᒐ ᐋᖅᕿᓱᐃᓗᓂ ᐊᒻᒪᓗ ᑕᑯᔭᑦᓴᖑᕐᓗᒍ ᓱᓕᔪᓐᖑᐊᓕᐊᓂᒃ 

ᐋᖅᕿᓱᕐᓯᒪᔪᓂᒃ ᐃᒫᒃ ᑕᑯᑦᓴᐅᑎᑦᓯᔪᓂᒃ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ ᐃᓄᒃᑎᑑᕐᓂᒥᒃ ᐊᒻᒪᓗ ᐃᓄᐃᑦ 

ᐱᐅᓯᑐᖃᖓᓂᒃ.  ᑕᒪᒃᑯᑎᒎᓇ ᐱᓇᓱᐊᕋᑦᓴᓕᐊᒍᓯᒪᔭᕐᒥᒍᑦ ᐊᒻᒪᓗ ᓱᖃᑦᓯᑎᑦᓯᓂᒃᑯᑦ, ᐋᕐᓰᖅ ᑲᔪᖏᕐᓭᕗᖅ ᓴᓇᒋᐊᒥᒃ 

ᐊᒻᒪᓗ ᐋᖅᕿᓱᐃᒋᐊᒥᒃ ᑕᒪᒃᑯᓂᖓ ᐃᓕᑦᓯᒪᔪᑐᑦ ᐃᓗᓯᖃᕐᓗᑎᒃ ᓱᓕᔪᓐᖑᐊᓂᕐᓂᒃ, ᑕᒐᓗ ᐱᕙᓪᓕᐊᑎᑦᓯᓗᓂ 

ᐅᖃᐅᓯᕐᓂᒃ ᑲᑎᕐᓱᓯᒪᔪᓂᒃ ᐃᓄᒃᑎᑑᕐᑐᓂᒃ ᐊᓪᓚᖑᐊᕐᓯᒪᔪᑎᒍᑦ ᐃᓄᐃᑦ ᐊᑐᕐᓯᒪᔭᖏᓐᓂᒃ, ᐅᓂᒃᑳᓂᓪᓗ 

ᐅᓂᒃᑳᑐᐊᓂᓪᓗ ᐊᒻᒪᓗᓗᑦᑕᐅᖅ ᓱᓕ ᐅᓪᓗᒥᐅᓕᕐᑐᖅ ᐃᓅᓯᕆᓕᕐᑕᖏᓐᓂᒃ ᐃᓄᐃᑦ.  ᐱᖃᑕᐅᒻᒥᑎᓪᓗᒍ 

ᐃᑲᔪᕐᓯᐅᑎᒋᑦᓱᒍ ᓴᓇᔭᐅᓂᖏᑦᑕ ᓇᓗᖅᖁᓀᑦᑐᑦ ᓱᓕᔪᓐᖏᐊᑦ ᓱᓕᔪᓐᖑᐊᑎᓄᑦ ᓄᓇᕕᒻᒥᐅᓄᑦ, ᑖᓐᓇ ᑎᒥᒻᒪᕆᒃ 

ᒪᓂᒪᑦᓯᒋᕗᖅ ᓱᓕᔪᓐᖑᐊᓂᕐᒧᑦ ᑲᑎᒪᓂᐊᕈᓯᕐᓂᒃ ᐃᓕᓴᕐᕕᓂ, ᐊᐅᔭᒥᓪᓗ ᐊᖁᐃᒪᑎᑦᓯᓂᕐᓂᒃ ᐊᒻᒪᓗ ᐱᔭᕆᐅᕐᓭᓂᕐᒥᒃ 

ᐅᕕᒐᕐᑐᓄᑦ ᐃᓄᓐᓄᑦ ᓱᓕᔪᓐᖑᐊᑎᓄᑦ. 

ᑐᑭᓯᓴᕆᐊᓪᓚᕈᒪᔪᓄᑦ, ᖃᐅᔨᒋᐊᕐᕕᐅᔪᓐᓇᐳᖅ ᐅᓇ 

Marie Kirouac, ᑐᓴᕈᑎᓕᕆᕕᒻᒥ ᑲᒪᔨᖓᑦ: communications@aaqsiiq.org  

ᐋᕐᓰᖅ ᓱᓕᔪᓐᖑᐊᓕᐅᕐᕕᒃ : https://www.aaqsiiq.org/  

